
ᑐᓴᕋᑦᓴᖅ

ᓄᓇᕗᑦ ᒐᕙᒪᒃᑯᖏᑦ ᐃᑲᔪᕆᐊᖅᓯᒪᔪᑦ ᐸᖕᓂᖅᑑᒧᑦ

ᐃᖃᓗᐃᑦ, ᓄᓇᕗᑦ (ᔫᓂ 18, 2008) – ᓚᕕᓂᐊ ᐸᕋᐅᓐ, ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ, ᒪᓕᑦᑕᐅᓪᓗᓂ ᓯᕗᓕᖅᑎ ᐹᓪ ᐅᑲᓕᖅ ᐊᒻᒪᓗ ᐸᖕᓂᖅᑑᒥ ᒪᐃᔭ ᒨᓯᓯ ᖄᐱᒃ 

ᑕᑯᒋᐊᖅᑎᓪᓗᒍ ᓱᕋᑦᑎᕐᓂᐅᓯᒪᔪᓂᒃ ᑰᕕᔾᔪᐊᕋᑖᓚᐅᖅᑎᓪᓗᒍ ᐅᖃᐅᓯᖃᕆᐊᖅᑐᖅᑐᑎᓪᓗ ᖃᓂᒋᔮᓃᑦᑐᓂᒃ 

$510,000 ᐃᑲᔫᑎᑦᓴᓂᒃ.

“ᖁᔭᓐᓇᒦᖅᑕᕗᑦ ᐅᐱᒋᓪᓗᒋᓪᓗ ᐸᖕᓂᖅᑑᕐᒥᐅᑦ ᐅᑕᖅᑭᒍᓐᓇᑦᓯᐊᖅᓯᒪᒻᒪᑕ ᐃᑲᔪᕐᓂᖃᑦᓯᐊᖅᓯᒪᒻᒪᑕᓗ 

ᓄᓇᓕᓐᓂ ᑐᐊᕕᕐᓇᖅᑐᖃᕐᓂᖓᓂᒃ ᓇᓗᓇᐃᖅᑕᐅᔪᖃᖅᓯᒪᑎᓪᓗᒍ,” ᐅᖃᖅᓯᒪᔪ ᒥᓂᔅᑕ ᐸᕋᐅᓐ. 

“ᓇᓗᓇᐃᖅᑕᐅᓯᒪᖁᓪᓗᒍ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᖁᓇᒋᑦ, ᐅᖃᐅᔾᔨᒋᐊᖅᑐᒍᑦ ᐸᖕᓂᖅᑑᒥᐅᓂᒃ 

ᓈᓚᐃᓐᓇᖃᑦᑕᖁᓪᓗᒋᑦ ᓄᓇᓕᓐᓂ ᓈᓚᐅᓯᕆᔨᓂᒃ ᕼᐊᒻᓚᒃᑯᑦ ᑐᓴᕋᑦᓴᖃᖃᑦᑕᕐᓂᐊᕐᖓᑕ 

ᐊᑦᑕᓇᖅᑐᒦᑦᑕᐃᓕᒪᖁᔨᓪᓗᑎᒃ ᐱᓕᕆᐊᖑᒐᓱᐊᕐᓂᖓᓂ.”

ᓯᕗᓪᓕᖅᑎ ᐅᑲᓕᖅ ᐃᓕᓴᖅᓯᓯᒪᔪᖅ ᑕᒪᑐᒥᖓ ᐊᔪᕐᓇᖅᑐᒃᑰᕈᑕᐅᓂᖓᓂᒃ ᓄᓇᓕᓐᓂ. 

“ᐱᓕᕆᖃᑎᒋᑦᓯᐊᖅᓯᒪᔭᕗᑦ ᕼᐊᒻᓚᒃᑯᑦ ᐊᑐᐃᓐᓇᐅᖏᓐᓇᖁᓪᓗᒋᑦ ᐱᑕᖃᓪᓚᕆᒋᐊᓖᑦ ᐱᔨᑦᓯᕋᐅᑎᑦ. ᑕᒪᓐᓇ 

ᑲᑐᔾᔨᖃᑎᒌᓐᓂᐅᓯᒪᔪᖅ ᑲᔪᓯᓂᐊᖅᑐᖅ ᓱᕋᑦᑎᒃᑲᓐᓂᓗᐊᖁᓇᒍ ᖃᐅᔨᒐᓱᐊᖃᑎᒌᓪᓗᑕᓗ ᐋᖅᑭᔾᔫᒥᒍᑎᑦᓴᓂᒃ.”

ᓄᓇᕗᑦ ᒐᕙᒪᒃᑯᖏᑕ ᐃᑲᔪᕐᓂᖏᑦ ᐊᑑᑕᐅᓂᐊᖅᑐᑦ ᖃᐅᔨᒪᔨᑕᕐᓄᑦ ᖃᐅᔨᓴᕈᑕᐅᓗᑎᒃ ᓄᓇᒥᒃ ᐃᑳᕈᑎᓂᓪᓗ, 

ᓴᓇᔭᐅᒋᐊᕆᐊᓕᓐᓄᑦ, ᖃᖓᑕᔫᒃᑰᖅᑎᑦᓯᒍᑎᓄᑦ ᓱᓇᒃᑯᑖᓄᓪᓗ. ᓱᓇᒃᑯᑖᑦ ᑎᑭᑉᐸᓪᓕᐊᔪᑦ ᐸᖕᓂᖅᑑᒧᑦ ᐃᓚᖏᑦ 

ᓱᓪᓗᓕᐊᓗᐃᑦ ᑰᕝᕖᑦ, ᒥᓪᓗᐊᕈᑏᑦ, ᓱᓪᓗᓖᑦ ᐃᒪᖃᐅᑎᓪᓗ.

ᐸᖕᓂᖅᑑᒥ ᐱᓕᕆᐊᒧᑦ ᑲᒪᖃᑕᐅᔪᑦ ᐃᓚᖏᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ, ᕼᐊᒻᓚᒃᑯᖏᑦ 

ᐸᖕᓂᖅᑑᒥ, ᖃᐅᔨᒪᔨᑕᐃᑦ ᐊᒻᒪᓗ ᓄᓇᓕᓐᓂ ᓇᒻᒥᓂᖃᖅᑎᐅᔪᑦ. ᒫᓐᓇ ᑐᕌᒐᖃᖅᓯᒪᔪᑦ ᖃᐅᔨᒐᓱᐊᖅᑐᑎᒃ 

ᖃᓄᖅ ᑲᒪᒋᔭᐅᓂᐊᕐᒪᖔᑕ ᐃᓯᖅᓴᕈᖅᓯᒪᔪᑦ ᐸᖕᓂᖅᑑᑉ ᑰᖓᑕ ᓴᓂᐊᓂ ᓄᓇᐅᑉ ᐊᑖᓂ ᖁᐊᖅᓯᒪᐃᓐᓇᖅᑐᒥᓃᑦ 

ᐊᐅᑉᐸᓪᓕᐊᓯᒪᓪᓗᑎᒃ. ᐃᓪᓗᓂᒃ ᐊᑦᑐᖅᑕᐅᔪᖃᖅᓯᒪᙱᑦᑐᖅ ᐊᒻᒪᓗ ᖃᓄᐃᑉᐸᓪᓕᐊᓂᐅᔪᑦ 

ᖃᐅᔨᓴᖅᑕᐅᕙᓪᓕᐊᖏᓐᓇᖅᑐᑦ.

ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᕋᐅᑎᖏᑦ ᓴᓂᑦᑕᖃᑦᑕᓂᕐᒧᑦ ᐃᒥᖅᑕᖃᑦᑕᓂᕐᒧᑦ ᑭᓈᓗᐃᔭᐃᖃᑦᑕᓂᕐᒧᓪᓗ 

ᐊᑦᑐᖅᑕᐅᓂᖃᖅᓯᒪᔪᐃᓐᓇᐃᑦ ᐃᑳᖃᑦᑕᕆᐊᖃᕋᓗᐊᕐᖓᑕ ᐃᑳᕈᑎᒃᑯᑦ. ᑕᐃᒪᐃᒻᒪᑦ, ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᕋᑎᐅᖏᑦ ᑲᒪᒋᔭᐅᖃᑦᑕᑲᐃᓐᓇᖅᓯᒪᔪᑦ ᐊᓯᖏᑎᒍᑦ. ᓱᓕ ᑕᒪᕐᒥᒃ ᐃᑳᕈᑏᒃ ᒪᑐᔭᐅᓯᒪᔫᒃ.

